
GOUVÈNÈ CUOMO ANONSE GWO BANK LETA AK SÈVIS REKOUVREMAN IPOTÈK AP OFRI ALEJMAN 
DÈT POU MOUN KI GEN IPOTÈK SOU KAY APRE PASAJ SANDY 

 

Alejman dèt la elimine sezi ouben frè reta pandan 90 jou 

 

Gouvènè Andrew M. Cuomo te anonse jodi a plizyè gwo bank leta ak sèvis rekouvreman ipotèk te dakò 
pou yo ofri alejman dèt pou moun ki gen ipotèk sou kay nan zòn ki sibi domaj nan Siklòn, tankou, nan 
anpil ka, eliminasyon sezi ou byen frè reta pandan 90 jou.  
 

Bank leta kap bay alejman dèt se Apple Savings Bank, Dime Savings Bank of Williamsburg, Emigrant 
Savings Bank, M&T Bank, New York Community Bank, Ridgewood Savings Bank, Hanover Community 
Bank, elatrye. Sèvis rekouvreman ipotèk ki anrejistre ak Leta epi kap ede nan efò pou alejman dèt se Citi 
Mortgage, Homeward Residential, Ocwen Loan Servicing, Nationstar, elariye.  
 

“Plizyè milye Nouyòkè te pèdi tout afè yo, pandan gen lòt kap goumen san kouran epi limite nan 
deplasman ouben kominikasyon yo. Kidonk, kèk moun ka anreta pou peye ipotèk ouben ap sibi lòt frè ak 
penalite bankè. Mwen fyè pou m di gran bank Leta New York yo ak sèvis rekouvreman ipotèk anrejistre 
yo dakò pou anile frè ak penalite pou pèmèt moun ki dwe yo, epi kap fè fas ak difikilte ak depans 
reyabilitasyon, pa genyen kou adisyonèl sa yo. Ma p mande tout bank Leta ak sèvis rekouvreman ipotèk 
ki poko ofri moun ki dwe yo pwogram alejman pou yo fè sa” te deklare Gouvènè Cuomo.  
 

Benjamin M. Lawsky, Sipè-entandan Sèvis Finans, te di konsa, “Twòp moun deja pèdi kay yo ouben gen 
gwo reparasyon pou yo fè. Nou pa vle mete sou pwoblèm lan lè n kite moun pèdi kay yo ouben vinn gen 
pwoblèm finans paske yo pa kapab peye ipotèk yo akòz siklòn lan. Nou pral kontinye travay ak bank ak 
sèvis rekouvreman ipotèk pou pwoteje sila yo kap soufri akòz Sandy.” 
 

Detay ka varye soti nan yon enstitisyon ale nan yon lòt epi moun ki te fè prè dwe kontakte bank ouben 
sèvis rekouvreman ipotèk pèsonèl yo pou plis detay. Jeneralman, bank ak sèvis rekouvreman ipotèk ap 
travay ak moun ki te fè près epi ki te sibi domaj nan SiklònSandy.  Men tip alejman yap ofri: 
 

• Repò sou 90 jou sezi ak ekspilsyon. 
• Anilasyon frè reta pandan 90 jou sou peman ipotèk, ak ladann tou peman sou entènèt. 
• Nan kèk ka, 90 jou ou plis pwolongasyon sou peman ipotèk kote moun ki dwe a te sibi enpak siklòn lan 
epi ap chèche alejman dèt.  
• Anilasyon enterè lè yon tranzaksyon refinansman te fèmen, men pat finanse.  

• Pou moun ki dwe nan yon chanjman trial, reta peman pap gen efè negatif sou stati sa ouben anpeche 
moun ki dwe a jwenn chanjman ipotèk pèmanan.  
• Bank ak sèvis rekouvreman pa pral avize biwo kredi si moun ki dwe yo peye anreta.  
 

Sipè-entandan Lawsky te mande tou bank ak sèvis rekouvreman ipotèk pou yo reevalye bezwen kredi 
aktyèl kominote yo pou ede yo atravè de prè ki sound. Yo dwe konsidere tou yon restriktirasyon pridan 
obligasyon dèt moun ki dwe a, atravè yon chanjman ouben ajisteman kondisyon peman yo. 
 

“Bank lokal ak sèvis rekouvreman ipotèk kapab jwe yon wòl enpòtan nan ede kominote yo remete yo 
sou pye, menm jan yo te jwe yon wòl enpòtan nan devlòpman yo anvan siklòn lan,” te deklare Sipè-
entandan Lawsky. Sipè entandan Benjamin Lawsky fè sèvis rekouvreman ipotèk yo sonje tou yon 
konsekans òdonans ki entèdi mete fen, anile, ouben pa renouvle polis asirans pwopriyetè kay pandan 30 
jou akomanse 26 oktòb la, sèvis rekouvreman pa ka fòse plase asirans sou tout pwopriyetè kay ki te gen 
asirans yo anvigè jiska dat sa. Kòm asirans propriyetè kay ap rete tennfas, okenn asirans fòse pa nesesè 
pou pwoteje enterè moun kap prete a.  
 

Nòmalman, sèvis rekouvreman  gen dwa achte sa yo rele asirans fòse si yon pwopriyetè kay pa kenbe 
asirans ipotèk la egzije a. Sa rive souvan lè pwopriyetè kay peye ipotèk yo an reta. Asirans fòse 
jeneralman pi chè pase kouvèti yon pwopriyetè kay achte, epi souvantfwa ofri mwens pwoteksyon pou 
pwopriyetè kay la. 
 

Enstitisyon finansye kap chèche konsèy adisyonèl pou ede kliyan ki viktim Siklòn Sandy dwe kontakte 
biwo Department’s Albany nan 518-473-6160. 
 

Sarah Ludwig, Ko-Direktè NEDAP, yon òganizasyon pou jistis ekonomik ki baze nan Vil New York City, te 
di konsa, “NEDAP felisite Gouvènè Cuomo pou aksyon rapid li te pran pou fè anpil bank leta ak sèvis 
rekouvreman ipotèk dakò pou yon blokaj sezi pandan 90 jou anfavè pwopriyete kay alaswit siklòn lan. 
Nou espere tout  moun ka prete moun lajan yo epi kap fè biznis nan eta a pral respekte mezi sa yo, ki 
nesè anpil anpil pou anpeche yon lòt vag detrès ak sezi ipotekè nan kominote New York ki frape ak 
siklòn lan.” 
 

Kirsten Keefe, Avoka Prensipal, Empire Justice Center, te di konsa, “Nou felisite aksyon rapid Gouvènè 
Cuomo epi nou se pral yon soulajman ki byen tonbe pou anpil pwopriyetè kay ki sibi enpak Sandy. Lè 
moun gen domaj nan kay yo, ouben pèdi revni yo akòz katastwòf natirèl tankou Sandy, nouvo egzijans 
lavi parèt epitou moun yo jis bezwen yon souf nan obligasyon finansye regilye yo. Nou swete twa mwa 
moratwa ak pwolonngasyon sou peman bank yo bay la pral sifi pou majorite moun ka rekanpe sou de 
pye yo. Nous espere tou sa se yon premye pa eke enstitisyon kap prete moun lajan yo pral kontinye 
travay apre moratwa a ak pwopriyetè kay ki si sibi pi gwo domaj ouben pèdi kay yo nèt.” 

